
15. oktober 2019. 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

 

1. Uummannami  erngup uuliamik akuneqarsimanera oqartussaasut kikkut 

akisussaaffigaat? 

 

2. Uummannami erngup akuneqarsimanera allani nalaanneqaqqissanngippat iliuusissat 

qanoq ittut suliarineqarpat?   

 

3. Uummannami inuit erngup ajoquteqalernera patsisaalluni suliffeerunnermi 

ikiorsiissutinik qinnuteqarniarlutik saaffiginnissimasut maangamut qanoq 

amerlatiginersut Naalakkersuisut ilisimatitsissuteqarsinnaappat? 

 

a. Tunisassiorfimmit angerlartiinnarneqartut qassit? 

b. Sulisartut qassit? 

c. Aalisarnermik piniarnermut inuussutissarsiuteqartut qassit? 

 

 

4. Uummannami inuit erngup ajoquteqaleranisuliffeerunnermi ikiorsiissutinik 

pissarsinissamut akuerisaanngisut qanoq amerlatigippat? 

 

a. Uummannami erngup akornuteqalernera pissutigalugu suliffeerunnermi 

ikiorsiissutinik qinnuteqartut akuerisaanngitsut suut patsisigalugit akuerisaanngillat? 

 

5. Uummannami tunisassiorfiup matoqqagallartinneqarnerani aalisarnermik 

piniarnermik inuussutissarsiuteqartut isertitatigut annaasaqannginnissaat qanoq 

qulakkeerneqarpa? 

 

 

(Inatsisartunut ilaasortaq Aqqa Samuelsen, Inuit Ataqatigiit). 

 

Tunngavilersuut: 

Uummannami erngup ajornartorsiutaanerata nalaani tunisassiorfiup matoqqagallartinneqarnerani 

suliffeerunnermi ikiorsiissutinik qinnuteqarsimaneq pillugu Naalakkersuisut paasissutissiinissaat 

erseqqinnerusumik paasisaqarfigerusuppara. Taamatuttaarlu sulisartut piniartut aalisartullu qassit 

eqqungaasimanerat paasisaqarfigerusullugu. Paasisaqarfigerusupparattaaq Uummannami erngup 

ajornartorsiutaanera pissutigalugu ikiorsiissutinik pissarsisinneqarsimanngitsut qanoq 

amerlatiginersut, aamma suna pissutaalluni pissarsisoqarsinnaasimannginnersoq Naalakkersuisut 

nassuiaateqarnissaat kissaatigalugu. Minnerunngitsumillu taamatut nalaarsinermi akisussaaffik 

sumiinnersoq paaserusuppara, innuttaasut paasisariaqarmassuk akisussaaffik kikkut tigummineraat. 

 

Ullut suliffiit qulit iluanni apeqqutinnut akissutit tigunissaannut qilanaarpunga.       


